
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի  N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 

Հիմք ընդունելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 7-րդ հոդվածի 17-րդ մասը, Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման N 5 հավելվածի 7-րդ աղյուսակում` ՀՀ աշխատանքի և սոցիալական հարցերի նախարարության ծրագրերի միջոցառումների մասով կատարել համապատասխան փոփոխություն՝ համաձայն հավելվածի։
2. Սույն որոշումը տարածվում է 2021 թվականի հունվարի 1-ից ծագած հարաբերությունների վրա և ուժի մեջ է մտնում պաշտոնական հրապարակմանը հաջորդող օրվանից:
 



ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի  N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը
Նախագծի ընդունման անհրաժեշտությունը բխում է սոցիալական ուղղվածության  բյուջետային 13 ծրագրի իրականացման շարունակականության ապահովման անհրաժեշտությունից:
2014-2019 թվականներին ՀՀ աշխատանքի և սոցիալական հարցերի նախարարությունը (այսուհետ՝ Նախարարություն), ի թիվս մի շարք այլ ծառայությունների,  «Անօթևան մարդկանց համար ժամանակավոր օթևանի տրամադրման ծառայություններ» միջոցառումը պատվիրակել է «Հանս Քրիստիան Կոֆոեդ»  բարեգործական հիմնադրամին (այսուհետ՝ Հիմնադրամ), որի հետ կնքվել է սուբսիդիայի տրամադրման պայմանագրեր, վերջինիս ՀՀ պետական բյուջեից հատկացնելով որոշակի ֆինանսական միջոցներ աշխատողների աշխատավարձերի և շահառուների սննդի ծախսերը փոխհատուցելու նպատակով: 
ՀՀ 2020 թվականին Կառավարության գործունեության ծրագրով և ՀՀ 2020 թվականի պետական բյուջեի մասին օրենքով նախատեսված  կարգով, ծառայությունները պատվիրակվել են մրցութային եղանակով և դրամաշնորհի պայմանագրեր են կնքվել մրցույթի արդյունքում հաղթող ճանաչված և Նախարարության կողմից հավաստագրված հասարակական կազմակերպությունների հետ: Վերը նշված ծառայությունը մատուցելու համար  հայտարարված դրամաշնորհի տրամադրման մրցույթում հաղթել է Հիմնադրամը և 2020 թվականին դրամաշնորհի պայմանագրով  Հիմնադրամին հատկացվել է  58834,8 հազար ՀՀ դրամի չափով ֆինանսական աջակցություն՝ անօթևան մարդկանց համար  ծառայություն մատուցելու նպատակով: 
2021 թվականի համար Նախարարությունը հայտարարել է  ծառայությունների մատուցման դրամաշնորհի տրամադրման մրցույթներ, որոնք կայանալու են հունվարի ընթացքում։ Արդյունքում հայտագրված կազմակերպությունները հաղթելու պարագայում կարող են ստանալ 11 ամսվա ֆինանսավորում՝ 2021 թվականի փետրվարի 1-ից: Միաժամանակ նշենք, որ մինչև վերոհիշյալ ծրագրում հաղթող կազմակերպության հետ դրամաշնորհի պայմանագիր կնքելը, 100 անօթևան մարդու  կացարան ունենալու, սնվելու և այլ ծառայություններից օգտվելու հարցը վտանգված է, քանի որ 2020 թվականի դեկտեմբերի 31-ին ավարտվել է  Հիմնադրամի հետ կնքված պայմանագրի ժամկետը:
Սույն նախագծի ընդունման անհրաժեշտությունը կայանում է նրանում, որ հնարավորություն ընձեռնվի  մեկ ամիս ժամանակով`  2021 թվականի հունվարի 1-ից մինչև հունվարի  31-ը պայմանագիր կնքել Հիմնադրամի հետ ՀՀ պետական բյուջեով նախատեսված ֆինանսական միջոցների շրջանակում, մինչև պետական աջակցության տրամադրման նպատակով սոցիալական պաշտպանության ոլորտում ծառայություններ մատուցող իրավաբանական կամ իրավաբանական անձի կարգավիճակ ունեցող անձանց ընտրության համար նոր մրցույթի հայտարարումն ու մրցույթի արդյունքում հաղթող կազմակերպության  հետ դրամաշնորհի տրամադրման պայմանագրի կնքումը: 
           
1.1 Ընթացիկ իրավիճակը և խնդիրները  
ՀՀ պետական բյուջեի միջոցներով տարիներ շարունակ սոցիալական պաշտպանության ոլորտում իրականացվել են մի շարք ծրագրեր, որոնք պատվիրակվել են հասարակական կազմակերպություններին։ Դրանց թվում «Անօթևան մարդկանց համար ժամանակավոր օթևանի տրամադրման ծառայություններ» միջոցառման  շրջանակում Հիմնադրամին 2014-2019 թվականներին տրամադրվել է սուբսիդիա 100 անօթևանի շուրջօրյա սպասակմամբ զբաղվող 28 աշխատողի աշխատավարձի փոխհատուցման (սահմանված նվազագույն աշխատավարձի չափով) և օրը երկանգամյա սննդի փոխհատուցման նպատակով։ 2020 թվականից գումարը տրամադրվում է մրցույթում հաղթող կազմակերպությանը՝ դրամաշնորհի ձևով, և տվյալ դեպքում մրցույթը հաղթել է Հիմնադրամը։
Նշված  միջոցառումը 2021 թ. հունվարից չիրականացնելը խիստ ռիսկային է, և այն կունենա բացասական  ազդեցություն կյանքի դժվարին իրավիճակում հայտնված` որոշակի բնակության վայր չունեցող անօթևան մարդկանց համար, ովքեր ձմռան ցրտին, հնարավոր է, որ հայտնվեն փողոցում:

2. Կարգավորման նպատակը և բնույթը
Սույն Նախագծի ընդունման նպատակն է իրավական կարգավորում տալ խնդրին և  «Անօթևան մարդկանց համար ժամանակավոր օթևանի տրամադրման ծառայություններ» միջոցառումը ժամանակավոր` 1 (մեկ) ամիս ժամկետով պատվիրակել Հիմնադրամին, վերջինիս հետ կնքելով դրամաշնորհի տրամադրման պայմանագիր` ՀՀ պետական բյուջեից հատկացնելով նախատեսված ֆինանսական միջոցների շրջանակում, մինչև համապատասխան նոր մրցույթի հայտարարումն ու մրցույթի արդյունքում հաղթող կազմակերպության հետ դրամաշնորհի տրամադրման պայմանագրի կնքումը:
     	 
3. Նախագծի մշակման գործընթացում  ներգրավված  ինստիտուտները և անձինք        
Նախագիծը մշակվել է Նախարարության կողմից:

4. Ակնկալվող արդյունքը
Նախագծի ընդունմամբ ակնկալվում է մինչև 2021 թվականի հունվար ամսվա ընթացքում նոր մրցույթի անցկացումը և դրա արդյունքում հաղթող ճանաչված կազմակերպության հետ դրամաշնորհի պայմանագրի կնքումը,  2021 թվականի հունվար ամսվա ընթացքում շարունակել անօթևան 100 մարդու  կացարանով և սննդով ապահովման ծառայությունների տրամադրումը Հիմնադրամի կողմից, այլապես  կվտանգվի այդ մարդկանց կյանքն և առողջությունը:      





ՏԵՂԵԿԱՆՔ

Նախագծի ընդունման առնչությամբ՝ սույն որոշման կիրարկումն ապահովելու նպատակով նախատեսվում է   լիազորված պետական մարմնի կողմից դրամաշնորհի տրամադրման պայմանագրի (ժամանակավոր) կնքում ծառայություններ մատուցող համապատասխան հասաակական կազմակերպության հետ:

